
 

DECRETO ….. 

NE H. “LXII” LEGISLATURA A TS’IB’ONRRÓ MAMÏ: 

Nats’éjé.- Ri b’ótïji nu Jmama 17 k’a Nrraxiskuama Constitución Política del Estado Libre y 

Soberano de México, pa ri ngejme akjaba: 

Jmama 17.- Ne Jñiñi a Ts’ib’onrró ni ngeje na zézhi na nrraa po ngextrjo yo jñiñi neje yo 

jmimi, ni ngeje kanrï na punkjï yo pje k’o nde ma ni mimiji neje pjeko nde ni ngejeji yo tee 

k’o ni ñ’eje ndeze yo teetrjo ñatrjoo jñaji k’o ngarïji nrreze mi jingua, k’o ngeje k’o jmurte k’o 

ni ñ’eje ni ngaraji nzi jñiñi ko mi kanra a Ts’ib’onrró ma otr’ï ro sëjë a B’onrró yo ngicha, k’o 

pjórï, na’taji neje jizhiji k’o pés’iji yo jñiñi, yo chónjó ch’opjï nee ja ni ngaraji, o pés’itjoji 

ts’iké. Nu Nrraxiskuama Constitución panra yo tee k’o kanra k’a xoñijómï a Ts’ib’onrró nzakja 

yo: Ñatrjo Jñatrjo, Ñójó, Naua, Fot’una neje yo Pjie kakjo neje angeze k’o ni chjétjoji k’o dyaja 

jñiñi teetjo ñatjo o jñaji. 

Ma ni mbarï ngets’éji teetrjo ñatrjo o jñaji ngeje sóó ri mamaji kjo je ngeje k’o sóó ri tsjapïji 

k’o ni ñ’eje ri ngeje yo jñiñi teetrjo ñatrjo o jñaji. 

Ngeje yo jñiñi k’o ni ngara k’a jñiñi yo teetrjo ñatrjo o jñaji, ngek’o tee k’o ni ngarïji ni 

jmurteji, ni nzhónjóji ch’opjï neje nu jmimiji, k’o kanrï k’a naja xoñijómï neje parïts’éji yo 

arkateji nzi ra ngeje mama nu kjuanzakïji. 

Nu kjuanzakï yo jñiñi teetrjo ñatrjo o jñaji k’o kjapïts’éji ri nuji nrreze k’a Nrraxiskuama 

Constitución ro ngets’éji k’o kjaa ra mimiji texeji a B’onrró. Pa sóó ri jnuji yo jñiñi teettrjo 

ñatrjo o jñaji sóó ri nutp’ïji, nzi ra ngeje k’o otr’i ni mamaji k’a jmama, ja ni ñaji, ja je ni 

ngaraji neje pje ni chjunts’éji. 

Yepe ni m’arpï yo jñiñi yo teertjo ñatrjo o jñaji yo tee k’o ni mbés’i yo kjuanzakï k’o ni 

ngets’éji neje pjek’o ni jñïts’éji. 

A.Nzi ra mama k’a Nrraxiskuama Constitución Política de los Estados Unidos Mexicanos 

neje nu Nrraxiskuama Constitución na ni mbarpïji ngeje yo jñiñi teetrjo ñatrhjo o jñaji k’o 

ni mbés’i yo kjuanzakïji k’a sóó ri ngets’éji neje ni ngarat’séji ngek’ua:  

I.Ri mamaji, nzi ra ngeje k’a kjuanzakïji neje nzi xo ni ngeje yo kjuanzakï k’o kjapïji  ja 

ngamaji yo arkate angezeji, ja ni mimiji neje ja ni ngaraji k’a jñiñi, ja ni jñïji meryo, ja 

ngamaji yo arkateji neje ja ni mimiji; 



 

II. Ri tsjapï ri naraji yo kjuanzakïji ri zónïji neje ri jyokïji yo chuuji k’a jñiñiji, nrreze nzi ra 

mama yo kjuanzakïji k’o juns’ï k’a Nrraxiskuama Constitución Política de los Estado Unidos 

Mexicanos neje nrreze k’a Nrraxiskuama Constitución na, nuk’a ri nutp’ïji na sjuu yo 

kjuanzakï yo tee k’a xoñijómï neje yo kjuanzakïk’o pés’its’e nzina tee, nzi xo ni kjanu, k’o 

na kjuana, ja ni ngeje yo nrrixu. Nu Kjuanzakï ri mama neje ri tsjaa k’o ri unï sjétsi yo 

ngunb’épji k’ab’ï chuu.   

Nuk’a ja ni ngeje ni maa yo teetrjo ñatrjo o jñaji ri tsjaa yo arkate k’a jñiñi nzi ra ngeje yo 

kjuanzakïji, nzi ra jñus’ï k’a Nrraxiskuama Constitución a B’onrró, k’a Nrraxiskuama na neje 

k’o ni tsjapïji yo kjuaznakï;  

III. Yo jñiñi yo teetrjo ñatrjo o jñaji sóó ri ñ’ens’eji, nzi ra ngeje yo kjuanzakïji, nrreze k’a ja ni 

ngaraji yo arkateji neje yo tee k’o ni mbarpaji pa ri tsjaji yo ja ni ngama yo arkateji, k’a ri jnuu 

yo b’éjña neje yo b’ézo teetrjo ñatrjoji o jñaji, sóó ri mb’és’i yo kjuanzakï ja ri chjétrjoji ri 

ñ’ens’eji yo arkateji, neje k’a sóó ri jñïji nu b’épji neje ri ñ’ens’eji k’a ri nagara tee k’o ja bi 

ñ’ens’eji, nuk’a ni jñuu na sjuu yo arkate a B’ónrró neje k’a ni ngeje a Ts’ib’onrró. Dyapje ri 

tsjaji nrreze k’a yo kuanzakïji o ja ni ngara k’a jñiñiji dya sóó ri ts’asp’ïji ra mbés’i yo kjuanzakï 

ri ñ’ens’eji yo tee k’a jñiñi ma ri ngamaji yo arkate k’a municipio; 

IV. Ri kuatrïji, ri mbórïji neje ri na’taji k’o pés’iji, yo ja ni jmimi, yo kjaa neje yo pjeñe, k’o 

ngeje trexe k’o ja ni mimiji neje ja ni ngejeji. Nutp’ïji k’o ni mbés’iji ni jmurï yo pjeñe, nzi 

ra mama yo kjuanzakï; 

V. Ri tsjapï ra jñïji, ra na’taji, ra mbórïji, ra xórïji neje ra chïngïji yo jñaji jñatrjo nzakja k’a 

nde n’año ni mimiji k’a Nrrajñiñi a B’onrró neje nu Ndarkate, nzi xo ni kjanu b’épji nu pje 

nde n’año jñaa k’ï kjapï ja ri ñaji k’a ni ngara tee neje k’a dya nde ni ñaji; 

VI. Ri pjóxte, nzi ra mama k’a Jmama 5º. k’a Nrraxiskuama na, k’a ri jyokïji ja ri tjizhi sjórï 

k’a ri tsapï ri mbarïji nu arkate ja nde ni mimi yo tee, nzi ra ngeje yo jmimi, yo jñaa neje ja 

ni jizhiji neje ni mbarïji;  

VII. Ri na’taji, ri zéchiji neje ri tsjapï ri m’arï yo ñ’echjets’éji, nzakja yo jmiche k’o ri mbós’ï 

yo dyorï, ri dyorï neje kja ri mus’ïji yo tr’ii. Ri mbarïji yo tee k’o kjaa jmiche, k’o textrjo k’o 

panrï neje ja ni tsjaa ri dyat’aji nu zakï;  

VIII. Ri kuatï neje ri jyokï nu xóñijómï, neje ri mbórï nu xoñijómï nu jmimi neje trexe yo 

xoñijómï, xo ni ngeje yo ja ngekua ni nuji yo ts’itaji nzi ba mama nu arkate, nzi xo ni ngeje 

nzi ra mama yo kjuanzakï ni tsjaji;  



 

IX. Ri ngich’i, ri nuu na joo neje ja ni kjaa ni nrréji juajmï nzi ra mama k’o juns’ï k’a 

Nrrxiskuama a B’onrró, k’a Nrraxiskuama Constitución ba neje nzi ra ngeje yo kjuanzakï, 

nzi xo ni ngeje yo kjuanzakï k’o pés’i yo dyaja tee o yo tee k’a jñiñi, k’o ri zóó k’o kjaa k’a 

kanrïji, ma dya ni ngextrjo k’o xóñijómï, nzi ra mama yo kjuanzakï. Ngek’ua dya ri kjanu 

k’o dya ni ngeje ni zóó xoñijómï, yo jñiñi sóó ri jmurïji nzi ra mama k’a kjuanzakï; 

X. Ri ñ’ens’eji, k’a municipio k’a kanrï yo teetjro ñatrjo o jñaji, yo ri mbarpa k’a yo 

Ayuntamiento, k’a chjétroji nzi ni b’éjña o ni b’ézo neje nde n’año ni mimiji, k’a ri zéchpi ri 

jmurïji neje ri b’arpa k’a jñiñi, nzi ra ngeje ja ni mimiji neje yo kjuanzakïji, k’a ri nutp’ïji na 

joo yo kjuanzakï yo tee k’a xoñijómï neje yo kjuanzakït’séjé yo tee, nzi ni kjuanï, ja ni 

ngetrjoji neje ja ni ngeje yo nrrixu;  

XI. Ri ngich’i k’a ngeje nu Ndarkate, nzi ri kjanu, trexe k’a chuu neje ja ri tsjaji k’a ri ngaraji, 

ri nats’éjéji o ri jmurteji, sóó ri jñïji nguénrra ja ni mbés’iji yo kjuanzakïji neje ja ni ngeje 

nu jmimiji nzi ra mama k’a Nrraxiskuama Contitución Política de los Estados Unidos 

Mexicanos neje nu Nrraxiskuama Constiitución na. 

Yo teetrjo ñatrjo o jñaji, pés’i trexe paa, nu kjuanzakï ra mbós’ïji neje ri xipjiji yo tee ya 

xórï na punkjï yo kjuanzakï yo teetrjo ñatrjo o jñaji, ja nde ni ngeje yo kjuanzakï, nzi ri 

nrrixu o ri b’ézo, k’o ri ngïspïji neje ri pórpïji nu jñaa, neje ja de ni mimiji neje ni ñaji; 

XII. Ri mbés’i nu kjuanzakï ra na’taji nzi ra ngeje ja ni jñïji ch’opjï neje nu jmimi k’a jñiñi 

angezeji, k’a ri nutp’ïji na sjuu nu xoñijómï neje k’o kjaa, nzi ra mama k’a kjuanzakï ni ñ’eje 

ra tsjaji; ñeje 

XIII. Ri dyónïji ja ri tsjaji kjuanzakï o ni pépjiji k’o nee ri nrrééji, ma ngeje sóó ri tsjapïji na 

s’oo o nu zakï o k’a xoñijómï, nzi ri neji ri unï sjétsi, ma ngeje akjanu, ri zónïji ja ri ngejmeji. 

Yo ni tr’ónï yo teetrjo ñatrjo o jñaji ra tsjaji nzi ra ngeje yo kjuanzakï k’a ri nutp’ïji na joo 

neje ri tsjapïji ra jñïï yo kjuanzakïji yo jñiñi yo teetrjo ñatrjo o jñaji k’o ni m’arpï k’a 

Nrrxiskuama Constitución. 

Ma ngeje nu ni s’ad’ï k’o nee ri nrrééji ri tsjapï ra jnuu na joo naja tee, nuk’o ja nzii ri dyótïji 

ngeje ri ngónt’ï nu tee k’ï. 

Nu tee nats’éjé o ni jmurte kjuanzakï ri nrrónjó k’a nzi ra pépji k’o dyónïji sóó ri unï yo jñiñi 

teetrjo ñatrjo o jñaji nu ni chjétjoji, nzi ra mama yo kjuanzakï ni ñ’eje ra tsjaa. 



 

Yo jñiñi yo teetrjo ñatrjo o jñaji ngets’éjéji sóó dya ri ngejme, k’a yo ri jnuu kjuanzakï k’o ni 

jñus’ï, ma dya ri nuu nu kjuanzakï k’a ts’ab’ï ni jñus’ïba. Nu kjuanzakï ni ñ’eje ra nuu ri jyokï 

nzi ra ngeje, neje ja ni tsjaji ri chontr’ïji. 

B. Nu Ndarkate neje yo jñiñi municipio sóó ri jyab’aji ngunb’épji neje ri mama k’o ri tsjapïji 

k’a yo tee k’a jñiñi, k’a ri tsjaji na joo ri jñïji yo kjuanzakï yo jñiñi yo teetrjo ñatrjo o jñaji 

neje ri na’ta na joo, pjeko nde ni n’año ni mimiji neje ri ngets’éjéji, ngek’o sóó ri jyokïji neje 

k’ï jmurte ri tsjaji ko angezeji. 

Nzi ra kjanu, yo arkate ni ñ’eje ra tsjaji: 

I.Ri chïxï ri na’ta nu jñiñi neje k’a b’éxtrjo yo jñiñi yo teetrjo ñatrjo o jñaji, pa ri jogï na joo 

ja ni mimiji, k’ï ri ngeje b’épji ja ri tsjaji k’a na joo ri zéchi ja jñïji ch’opjï neje ja ri tsjaji nu 

b’épji na joo yo juajma, yo n’ujmïtjo, nzi ni ngextrjo nu mbéjuajma, yo jmuntjo, yo ni s’iji 

neje ri péjiji na joo nu juajma, nuk’a dya ri xich’iji ñ’eche na s’oo. 

Nu kjuanzakï ri mama ja na joo ri pépjiji neje ri na’taji yo jñïmeryo yo jñiñi teetrjo ñatrjo 

o jñaji, neje ri mbarpï nu b’épji ni jmurïji k’a nzi ra ngaraji yo tee neje nu jmimiji; 

II.Ri mamï, nri ngeje kjuanzakï neje ja ri nrrónjóji, ri chjétrjoji neje ri unïji ch’opjï yo tee k’a 

jñiñi teetrjo ñatrjo o jñaji, k’o ri s’od’ïji angezeji; 

III. Ri tsjaji neje ri nuji ri mbarï neje ri mbórïji yo jmimi k’o pés’iji, jmurï ni mb’es’i k’o pjeñe, 

yo m’arï neje ni tsjaji nzi ni mimi yo teetrjo ñatrjo o jñaji, k’a nzi ra mama nu kjuanzakï;  

IV. Ri tsjaji na joo neje ri zéchpiji nu sjórï teetrjo ñatrjo o jñaji k’a ja nde ni mimiji neje ni 

ñaji: 

a)Ri xónpïji neje ri jichiji trexe pjeko nde ma sjórï, dya ri ngóntr’ïji ñeje na joo nzi ra mimiji 

neje ri ñaji;  

b) Nu ri na’ta yo sjórïji yo teetrjo ñatrjo jñatrjo neje ri tsjaji tjizhi jmurte; 

c) Nuk’a ri tsjaji ri unïji yo beka yo teetrjo ñatrjo o jñaji k’a pjeko nde ma sórï kjaji; 

d) Nu b’óxte ri tsjaji yo b’épji ri tjizhi yejña, nzi ra ngeje yo ja ri xónpï neje ri mbarïji yo jñiñi 

yo tee ñatrjo o jñaji, ñeje 

e) Numa ri mamaji neje ri na’taji yo b’épji sjórï k’o panrï ñeje yepe ri nuji k’o zoküiji k’o 

ngarï nrreze mi jingua k’a jñiñi yo tee k’o ñatrjo o jñaji neje na joo k’a B’onrró neje 

Ndarkate; nzakja, ri mamaji k’a pjeko nde ni ngaraji, dya ri nuji na s’oo ñeje dya ri zob’ïteji; 



 

V. Ri nuji ra tsjapï ra ngich’ich’iji un nutp’ïjinu zakï k’a ri mbakaji ri jnuu a Ts’ib’onrró k’a 

jande ni mimiji, xo akjanu ri mbarpïji yo ñ’echeji; 

VI. Ri nutp’ïji nu kjuanzakï ri ziji na joo jñónï, na punkjï neje ri joo nrreze k’a ja ni ngarïji, 

k’a ni ngextrjo yo ts’itr’i; 

VII. Ri tsjapïji ra jogï yo zakï yo tee k’a jñiñi yo teetrjo ñatrjo o jñaji neje ndeze k’a kanrïji 

k’a sóó ri ngarïji ñeje ri eñeji, k’a ri tsjaji b’épji k’a sóó ri unïji ch’opjï pa ri jyab’aji neje ri 

jyokïji yo ngumï, nzi ra kjanu ri mbakaji yo b’épji tee k’a jñiñi, nzi ra ngeje nu xoñijómï k’a 

kanraji neje ni mimiji, yo m’arï ñeje ja ni pépjiji;  

VIII. Ri nutp’ïji ri pjóxte yo nrrixu teetrjo ñatrjo o jñaji, nzi ri chjétjoji, nuk’a ni na’ta yo jñiñi 

yo teetrjo ñatrjo o jñaji, nu ri ngich’iji a sjórï, nzi ra kjanu ri mbés’iji nu xoñijómï; ma ri 

pjóxte ma pje ni mamaji k’a jñiñi, neje ri tsjaji neje ri nuji na sjuu yo kjuanzakïji;  

IX. Nzi ni ñ’eje ri tsjaa, ri tsjaa neje ri chïnï yo ñ’iji k’o kjapï ri chakua yo jñiñi teetrjo ñatrjo 

o jñaji, k’a ri mbakaji yo nzhontr’ézi neje yo ñ’iji, nzi ra pjóxteji ko yo arkate ka ja ri pjons’ïji 

k’a radio, k’a jñaa ñeje internet k’a na mbatr’a; 

X. Ri jmurï ri pjóxteji ko yo arkate ni ñ’eje ra tsjaji, k’a ri nuu ja me ga kjaa yo jñiñi yo teetrjo 

ñatrjo o jñaji sóó ri nrrééji, ri tsjaji, ri na’taji ñeje ri nuji yo ni nzhont’éziji, k’a jñaa na jee 

neje yo d’adyo t’ézi ni jmama neje k’o ri tsjapï na ta’jo yo sibi neje yo ngunb’épji, k’a ri ñaji 

neje yo dyaja ni jmimi;  

XI. Ri jyod’ïji pje ri tsjaji ngek’ua yo jñiñi teetrjo ñatrjo o jñaji sóó ri ngich’iji ri nuji yo ja ni 

ñaji neje ja ni jmama k’a nzi ni chjétrjoji neje pjek’o nde ma jmimiji, k’a dya ni zob’ïji 

ngek’ua ri mimiji k’a kjaa pjeko nde ma jmimi, k’a dya ri zob’ïji ngek’ua ri jizhijij pjeko nde 

ni nzaraji nu jmimiji yo teetrjo ñatrjo o jñaji; 

XII. Ra mbós’ïji k’a yo b’épji ñeje nu jna’tats’éji yo jñiñi yo teetrjo ñatrjo o jñaji ko b’épji 

k’o ri nara ri jñïji meryo, ri xokïji b’épji, ri jñïji tr’ezi k’a sóó ri pjos’ïji k’o mi kjaji mi jingua, 

pa sóó ri na’taji yo kjaji, nzi xo akjanu sóó ni chjétjoji ri ngich’iji k’a ja ri nrrunji neje ri 

mbóji. 

XIII. Nrreze k’o ni ñ’eje ra tsjaji neje ri pjóxteji ko yo arkate, ri tsjaji b’épji k’a ri mbórïji yo 

jñiñi neje yo teetrjo ñatrjo o jñaji yo ja nde ni ñ’eji, nzi ngeje a Ts’ib’onrró nza ri ngeje ni 

ñ’ejeji k¿a n’año jñiñi, k’o b’epji k’o ni ñ’eje angezeji a: 

a)Ri mbarpïji ja ni pépji yo jñiñi k’a kanrï yo teetrjo ñatrjo o jñaji neje yo teetrjo ñatrjo o 

jñaji k’o ni ñ’eje ja nde n’año jñiñi k’a ja ni móji k’a jñiñi a B’onrró neje a Ts’ib’onrró;  



 

b). Ri nutpïji yo kjuanzakï b’épji yo tee mbéjuajmï, yo pépji k’a ngumï neje yo dya sóó pje 

nde ri tsjaa; 

c) Ri jopïji yo zakï yo b’éjña, k’a xo ri mbós’ïji ko b’épji sjórï neje ri ñónïji na joo yo xutr’i, 

tr’ii, yo matr’i neje yo b’édyi yo nzhonte ni ñ’eje n’año jñiñi; 

d) Pama ri nuji ja ri nutp’ïji na sjuu yo kjuanzakï tee xóñijómï, neje 

e) Ri tsjapïji, nzi ra nuji na joo ja ni ngeje, ja ri pjons’ïji ra m’arï yo jmimi neje ri zojnïji ja ni 

móji ko ri tsjapïji ri zéchpïji nu ri ngaraji neje ri jmurteji; 

XIV. Ri tsjaji tr’ónï neje ri pjós’ïji na joo ko yo jñiñi teetrjo ñatrjo o jñaji, ngekua yo 

ngunb’épji ni mbarpaji, ma otr’ï ri nrrééji neje ri tsjaji yo b’épji kjuanzakï k’o sóó ri tsjapï 

na s’oo k’a zakï o k’a ni mimi, nzi ra jñus’ï k’a ni ts’ab’ï XIII k’a Apartado A k’a tr’opjï na.  

XV. Ri tsjaji t’ónï neje ri pjóxteji na joo ko yo jñiñi teetrjo ñatrjo o jñaji, nzi ra ngeje yo 

ngunb’épji ni mbarpaji, ma otr’ï ri nrrééji neje ri tsjaji b’épji kjuanzakï k’o sóó ri tsjapïji na 

sóo o k’a nu zakï k’a xoñijómï k’a kanraji, nzi ra mama nu ni ts’ab’ï XIII nu Apartado A k’a 

nu t’opjï na. 

K’a nu Congreso del Estado neje yo ayuntamiento nzi ni ñ’eje ri tsjaji, sóó ri nuji ja ri xónkïji 

yo ch’opjï k’o ri unïji sjétsi ri s’od’ïji, nzi ni kjanu ni tsjaji, ngekua yo jñiñi yo teetrjo ñatjro 

o jñaji ri s’od’ïji neje ri tsjaji nzi ra mama nu Kjuanzakï ni ñ’eje ri tsjaa. 

Nzi dya ri tsjapïji na s’oo yo kjuanzakï k’o juns’ïba k’a ni ñ’eje yo teetrjo ñatrjo o jñaji, yo 

jñiñiji, trexe jñiñi k’o ni chjétrjoji angezeji ri mbés’iji yo namitjo kjuanzakï nzi ra mama k’a 

kjuanzakï. 

C. Ne Nrraxiskuama Constitución na parpa yo teetrjo na pos’ï meb’onrró, nzi ja ni chjuntrjoji 

k’o kanrï nde n’año jmimi a Ts’ib’onrró. Ri mbés’iji nzi ni maa nu paa, yo kjuanzakï nzi ra ot’ï 

ni jñus’ï k’a tr’opjï, ngekua ri nutp’ïji nu jnata neje dya ni zob’ïji tee, nzi ra mama k’a 

Nrraxiskuma a B’onrró, nu Nrraxidkuama na neje k’a yo kjuanzakï, ne xo ni ngeje akjanu ja 

ni mamats’éji k’o ri tsjaji a mboo k’a Constitución k’a ni ngarats’éji, k’ï ri tsjapï ri jmurteji a 

B’onrró neje a Ts’ib’onrró. 

Yo jñiñi yo tee na pos’ï meb’onrró ngejeji yo tee ni ñ’eje a Africa k’o dyés’iji neje ngaraji k’a 

xoñijómï a Ts’ib’onrró nrreze mo sëjë yo ngicha, nzi ngeje ni ngarats’éji k’a tee ja ni ngaraji, 

ni jñïji ch’opjï’, ni pépjiji neje ni mimiji, o ngextrjo ts’iketrjo angezeji neje ni mimiji nzakja 

jmurte n’año ni mimiji. 



 

Yo jñiñi tee na pos’ï meb’onrrö ni ngejeji ni mbés’i yo kjuanzakïji, k’a ngextrjo ni 

mbés’its’éji. Xo ni mbés’i nu kjuanzakï a; 

I.Ri b’órpï ja ni ngejeji, ja ni mimiji, ja ni nuji yo ts’ita neje trexe k’o pés’iji k’o kjaji neje k’o 

kjimi neje k’o jmurte pjeñe, nzi ra mama k’a kjuanzakï; 

II. Nu ri tsjaji, ri mbarï neje ri b’órpï yo m’arï, k’o unï k’a jmimi a B’onrró neje a Ts’ib’onrró, 

k’a nde n’año ni mimiji k’a B’onrró neje a Ts’ib’onrró, k’a ri sëjëji pje nde ma sjórï k’a 

Sistema Educativo Estatal, neje 

III. Ri zajnaji k’a pjons’ïji neje ri jñus’ï k’o pés’iji, ri jmama, k’o pés’iji, jmama, ni mbezheji, 

neje k’o ni tr’ónï yo arkate, ngekua yo ngunb’epji ni n’eje ra tsjaji ri mama ja ri tsjaji ma ri 

jñus’ïji ja ni ngejeji neje ja ni chjuns’ïts’éji. 

D. Nu Nrraxiskuama na panrï, neje un Ts’ib’onrró mama, yo kjuanzakï yo nrrixu teetrjo 

ñatrjo o jñaji neje nrrixu na pos’ï k’a ri pjóxteji neje k’a ni chjétrjoji k’a ri na’taji k’a yo 

jñiñiji, ma ri ñaji ká jñiñi; ri tsjaji neje ri nuji na sjuu yo kjuanzakï k’a sóó ri ngich’iji a sjórï, 

ka zakï, nuk’a ri tsjaji neje ri nutp’ïji na joo un kjuanzakï ri ngich’iji a sjórï, k’a zakï, k’a ni 

b’és’i nu juajma neje yo dyaja kjuanzakï. 

Ri m’arï  neje ri tsjapïji ra jñïï nu kjuanzakï yo ts’itr’i neje yo matr’i teetrjo ñatrjo neje yo 

te na pos’ï meb’onrró ri nuji na joo, k’a jñatrjoji. Pa ri tsjaji na joo nu pjeñe neje ri nuuji na 

joo yo kjuanzakï ri ngich’iji a sjórï, k’a zakï, k’a t’ézi, k’a jmimi, k’a t’eñe neje k’a ri tjichi a 

b’épji, neje k’o dyaja. Ngekua akajnu, pa sóó dya ri xónkïji, k’a ri zob’ï tee neje na s’oo, na 

ngextrjo ri tsjapïji na s’oo nzi ri nrrixu o ri b’ézo, neje k’a ri tsjaji b’épji k’o ri nutp’ïji k’o sóji, 

ka ri nutp’ïji ja ni ngeje ni mimiji. Nu Ndarkate neje yo municipio ja ri tsjaji na joo yo 

kjuanzakïji k’o parpï nu Nrraxiskuama Constitución Política de los Estados Unidos 

Mexicanos neje k’a Nrraxiskuama na k’a ri ngïs’ï, ri jnuu na s’oo, ri xónkïji neje dya ri tjanrra 

k’a ri tsjapïji yo jñiñi teetrjo ñatrjo neje yo tee na pos’ï meb’onrró. 

Nu kjuanzakï ri tsjaa yo ja ri tsjapïji ri jnuu na joo trexe k’o mama nu tr’opjï, nrreze k’o ni 

ñ’eje ra tsjaa.  

NUK’O NI KJOBÏTJO 

JMAMA NI OTR’ï.- Pjons’ïji un ni ts’ejme k’a PeriódicoOficial “Gaceta del Gobierno”. 

JMAMA NI YEJE.- Nu ni t’sejme na ri ngich’i ri jnuu ma ra jyas’ï paa mo pjóns’ïji k’a Periódico 

Oficial “Gaceta del Gobierno”. 



 

JMAMA NIN JÑII.-Ne Congreso del Estado ri tsjaa na joo yo kjuanzakï k’o ni ñ’eje, k’a na maa 

120 paa, k’o ni b’ezhe nrreze ma ri pjons’ïji k’a Ley General de la Materia k’o ni pjons’ï nu 

Congreso de la Unión pa ri tsjapï ri chjétrjo k’o juns’ï k’a Decreto. 

JMAMA NI NZIYOJO.- Ne Poder Ejecutivo a Ts’ib’onrró ri tsjaa yo b’órï yo ni jmama ri kjuarpïji 

neje b’épji ri ngeje, ma ni maa 120 paa k’o ri b’ézhe nrreze ma ri ngich’i yo b’órï kjuanzakï nzi 

ra mama nu otr’ï ni jmama a xïtrjï. 

NI JMAMA TSICH’A.- Nuk’o sóó ri s’od’ïji nzi ra ngich’i ma ri pjons’ïji nu Decreto ri tsjaji nzi 

ra kjaa ch’opjï neje ri ngóntr’ïji ko meryo k’o unïji sjétsi yo ngunb’épji k’o ni ñ’eje ra tsjaa pa 

ri s’od’ïji yo ch’opjjï  nu kjédya neje yo paa k’o ni ñ’eje. 

NI JMAMA Ñ’ANTO.- Nu Ndajkate a Ts’ib’onrró ri tsjapï textjo nu kjuazakï ri mbat’a k’a 

Decreto k’ï potrïji k’a yo jñaa yo teetrjo ñatrjo o jñaji neje ri mama ra pjons’ïji.      

     

                

 

           

       

           


